
Wozjewjenja na 30. přezlětnej njedźeli (27.10.2024) 

1. Dźensa je w 14.00 hodź. njedźelski nyšpor. Wšitcy su wutrobnje přeprošeni. 
 

2. Dźensa swjećimy misionsku njedźelu, zběrka je za swětowy mision postajena. 
 

3. Boža mša, kotraž so w interneće na You Tube přenjese, je dźensa w 9.00 
hodź. z Chrósćic. Link za sćěhowanje Božeje mšě je: 
https://www.youtube.com/@wosadachroscicy-pfarreicro8606 

4. Wot jutřišeje póndźele su wječorne Bože słužby zaso poł hodźiny prjedy a 
Boža mša srjedu poł hodźiny pozdźišo. 
 

5. Róžowcowy nyšpor je w farskej cyrkwi wutoru w 19.00 hodź.  
 

6. Němska prěnjowoprawjenska wučba je prawidłownje.  Serbska 
prěnjowoprawjenska wučba w tutym tydźenje njeje, dźěći njech so prošu pjatk 
w 9.00 hodź. na Božej mši wobdźěla. 
 

7. Dźěćace kemše w tutym tydźenju njejsu.  
 

8. Ministrantow, kotřiž su so w lěću na putnikowanju do Roma wobdźělili,  
přeprošamy z jich staršimi pjatk w 20.00 hodź. na faru w Radworju.   
 

9. Štwórtk w 21.00 hodź je połhodźinka před Bohom. W cyrkwi budźe 
Najswjećiše wustajene a wěriwi su přeprošeni k ćichej modlitwje w naležnosći 
swjateho Wótca ale tež we wosobinskich naležnosćach. Je to tež móžnosć 
cyle jednorje před Bohom přebywać, na njeho hladać a słuchać. 
 

10. Přichodnu njedźelu je zaso swójbna Boža mša.  Swójby z dźěćimi su k 
tomu wutrobnje přeprošeni.  
 

11. We wuwěšku a na internetnej stronje je wozjewjena lisćina kandidatow 
za wólby do wosadneje rady. Wólby su přichodnu njedźelu, 3. nowembra,   
móžnosć za to maće    
w cyrkwi w Zdźěri:  po Božej mši 
na farje w Radworju:  08.15 – 08.50 hodź. 

10.00 – 10.30 hodź. 
11.30 – 12.00 hodź. 
15.00 – 15.45 hodź. 

Tež listowe wólby su móžne. Podłožki za to móžeće sej póndźelu abo srjedu 
mjez 8.00 a 11.00 hodź. na farje wotewzać a hač do pjatka, 1. Nowembra 
wotedać.  
 

12. Hač do přichodneje njedźele wuleži lisćina, na kotrejž móžeće sej 
wottorhansku protyku z nakładnistwa swj. Bena skazać. 
 

https://www.youtube.com/@wosadachroscicy-pfarreicro8606


13. Wotpusk za wotemrětych móže so zdobyć wot swjedźenja Wšěch 
swjatych (wot připołdnja) a na Chude duše (hač do wječora). Wuměnjenja za 
to su: swjata spowědź, swjate woprawjenje, wopyt cyrkwje, so modlić Wótče 
naš, Wěrywuznaće a modlitwu w měnjenju Swjateho Wótca. Nimo toho móže 
so wotpusk tež hišće zdobyć z modlitwu za wotemrětych na kěrchowje a to 
wšědnje wot 1. do 8. nowembra. 
 

14. W Róžeńće su do swjedźenja Wšěch swjatych wjacore přiležnosće k 
swjatej spowědźi pola wšelakich spowědnikow. Plan je w interneće 
wozjewjeny a wupowěsnjeny.  
 

15. Přiležnosć k swjatej spowědźi w Radworju je w tutym tydźenju: 
póndźelu  wot 18.00 - 18.25 hodź.       (farar Jakubaš) 

wutoru  wot 18.00 - 18.25 hodź.       (farar Jakubaš) 

srjedu  wot 07.00 - 07.55 hodź.       (farar Jakubaš) 

   wot 18.00 - 18.30 hodź.   (farar M. Kleiner) 

sobotu  wot 14.30 - 15.00 hodź.   (farar Jakubaš) 

 
16. Pjatk, 1. nowembra swjećimy wysoki swjedźeń Wšěch swjatych. To je 

přikazany swjaty dźeń. Prosymy staršich, za swoje dźěći w šuli próstwu wo 
wuswobodźenje stajić abo jim dopołdnja w 9.00 hodź.wopyt Božeje mšě w 
farskej cyrkwi zmóžnić. W Zdźěri je žohnowanje rowow w 17.30 hodź. a Boža 
mša we 18.30 hodź. 
 

17. Sobotu, 2. nowembra wopominamy Chude duše. Zběrka je postajena za 
wukubłanje měšniskeho dorosta w srjedźnej a wuchodnej Europje. Boža mša 
w Zdźěri je w 7.30 hodź a w Radworju w Křižnej cyrkwi w 9.00 hodź.  

 
18. W Radworju je žohnowanje rowow njedźelu, 3. nowembra w 16.00 hodź.  

 
19. Kontejner na Radworskim kěrchowje so wutoru wotewza.  


